
OLIY TA’LIMDA BO‘LAJAK 
PEDAGOGLARNING 

DIDAKTIK-LOYIHALASH 
KOMPETENTLIGINI 

RIVOJLANTIRISHNING 
PEDAGOGIK MOHIYATI

Asqarova Mashrabxon Orifjon qizi
Farg‘ona davlat universiteti tadqiqotchisi

Annotatsiya: Mazkur maqolada oliy ta’lim jarayonida bo‘lajak pedagoglarning didaktik-loyihalash kompetentligini rivoj
lantirishning pedagogik mohiyati tahlil qilinadi. Tadqiqotning nazariy asosini bo‘lajak o‘qituvchilarning instructional design 
va didactic design kompetentligiga bag‘ishlangan ilmiy tadqiqotlar tashkil etadi. Tadqiqotda ilmiy adabiyotlarni tahlil qilish, 
qiyosiy tahlil, tizimlashtirish, umumlashtirish va sintez metodlaridan foydalanildi. Tahlil natijasida didaktik-loyihalash 
kompetentligi o‘quv mazmunini va ta’lim oluvchilarning xususiyatlarini tahlil qilish, ta’lim maqsadlarini belgilash, ta’lim 
faoliyatlarini loyihalash, metod va vositalarni tanlash, ta’lim natijalarini baholash hamda ishlab chiqilgan loyihani tako-
millashtirishni qamrab oluvchi kompleks kompetentlik ekanligi aniqlandi. Mazkur kompetentlikni rivojlantirishda nazariy 
bilimlarning amaliy loyihalash faoliyati va refleksiv-baholash jarayonlari bilan uyg‘unligi muhimligi asoslandi. Pedagogika 
fanlari misolida bo‘lajak pedagoglarning didaktik-loyihalash kompetentligini rivojlantirish metodikasini ishlab chiqishda 
ushbu tarkibiy jihatlarni tizimli ravishda birlashtirish zarurligi xulosa qilindi.

Kalit so‘zlar: bo‘lajak pedagog, didaktik-loyihalash kompetentligi, didaktik loyihalash, instructional design, pedagogik 
ta’lim, pedagogika fanlari, ta’lim jarayoni, refleksiya, baholash.
Abstract: The article examines the pedagogical essence of developing the didactic-design competence of future teachers 
in higher education. The theoretical basis of the study consists of scholarly works devoted to instructional design and 
didactic design competence among prospective teachers. The study employs the methods of scientific literature analysis, 
comparative analysis, systematization, generalization, and synthesis. The analysis demonstrates that didactic-design 
competence is a complex competence involving the analysis of learning content and learner characteristics, formula-
tion of educational objectives, design of learning activities, selection of teaching methods and resources, assessment 
of learning outcomes, and subsequent improvement of the developed instructional design. The study substantiates the 
importance of integrating theoretical knowledge, practical design activities, and reflective-evaluative processes in devel-
oping this competence. It is concluded that these components should be systematically integrated when developing a 
methodology for enhancing the didactic-design competence of future teachers through pedagogical disciplines.

Key words: future teachers, didactic-design competence, didactic design, instructional design, teacher education, peda-
gogical disciplines, educational process, reflection, assessment.
Аннотация: В статье рассматривается педагогическая сущность развития дидактико-проектировочной компе-
тентности будущих педагогов в процессе высшего образования. Теоретическую основу исследования составили 
научные работы, посвящённые компетентности в области instructional design и didactic design будущих учителей. 
В исследовании использованы методы анализа научной литературы, сравнительного анализа, систематизации, 
обобщения и синтеза. В результате анализа установлено, что дидактико-проектировочная компетентность пред-
ставляет собой комплексную компетентность, включающую анализ содержания обучения и особенностей обу-
чающихся, определение целей обучения, проектирование учебной деятельности, выбор методов и средств обу-
чения, оценивание образовательных результатов и последующее совершенствование разработанного проекта. 
Обоснована важность взаимосвязи теоретических знаний, практической проектировочной деятельности и реф-
лексивно-оценочных процессов в развитии данной компетентности. Сделан вывод о необходимости системного 
объединения указанных компонентов при разработке методики развития дидактико-проектировочной компетент-
ности будущих педагогов на примере педагогических дисциплин.

Ключевые слова: будущие педагоги, дидактико-проектировочная компетентность, дидактическое проектиро-
вание, instructional design, педагогическое образование, педагогические дисциплины, образовательный процесс, 
рефлексия, оценивание.

KIRISH
Oliy ta’limda bo‘lajak pedagoglarni kasbiy faoliyatga tayyorlash jarayoni nafaqat nazariy bilimlarni egal

lash, balki ularni ta’lim jarayonini maqsadli rejalashtirish va tashkil etishda qo‘llay olish bilan ham bog‘liq. Shu 
nuqtayi nazardan, bo‘lajak pedagogning didaktik-loyihalash kompetentligini shakllantirish alohida pedagogik 
ahamiyat kasb etadi. Chunki pedagogik faoliyatda ta’lim maqsadini belgilash, o‘quv mazmunini tanlash, ta’lim 
faoliyatini loyihalash, tegishli vosita va resurslarni aniqlash hamda o‘quv natijalarini baholash o‘zaro bog‘langan 
holda amalga oshiriladi.

Bo‘lajak o‘qituvchilarning instructional design competence’ini o‘rgangan Khaewphuang va Nuangchalerm 
tadqiqotida mazkur kompetentlik bilim, qobiliyat va shaxsiy sifatlar bilan bog‘liq uchta yo‘nalish orqali tavsif
langan. Tadqiqotchilar bilim va qobiliyat tarkibida o‘quv dasturini tahlil qilish, ta’lim oluvchini tahlil qilish, ta’lim 
maqsadlarini belgilash, o‘quv faoliyatini loyihalash, ta’lim vositalari va resurslarini tanlash, shuningdek, o‘quv 
natijalarini o‘lchash va baholash kabi komponentlarni ajratganlar [1]. Ushbu natijalar didaktik-loyihalash faoli-
yatining alohida amaliy harakatlar yig‘indisi emas, balki o‘zaro bog‘langan kompetensiyalar majmuasi sifatida 
qaralishini ko‘rsatadi.

Bo‘lajak pedagoglarning didaktik loyihalash faoliyatini rivojlantirish masalasi ularning kasbiy tayyorgarligini 
tashkil etish shakllari bilan ham bog‘liq. Cheng tomonidan Gonkongdagi bo‘lajak o‘qituvchilar ishtirokida olib 
borilgan tadqiqotda nazariy mashg‘ulotlar, maslahatlashuvlar va amaliy tadqiqot darslari asosida tashkil etilgan 
Learning Study kursining ta’lim natijalari bilan aloqasi o‘rganilgan. Tadqiqotda 341 nafar bo‘lajak o‘qituvchi 
qatnashgan bo‘lib, nazariy mashg‘ulotlar, konsultativ yordam va amaliyot instructional design skills, teaching 
competency hamda clinical experience kabi natijalar bilan bog‘liqligi aniqlangan [2].

Mazkur tadqiqot natijasi bo‘lajak pedagoglarda loyihalash kompetentligini rivojlantirish faqat nazariy 
ma’lumot berish bilan cheklanmasdan, uni maslahat va amaliy faoliyat bilan bog‘lash zarurligini ko‘rsatadigan 
dalil sifatida qaralishi mumkin. Didaktik loyihalashning amaliy mahsulotlarida uning qay darajada namoyon 
bo‘lishi ham muhim masalalardan biridir. Straková va Hrmo tomonidan Chexiya Respublikasidagi bo‘lajak 
o‘qituvchilar tomonidan tayyorlangan o‘quv materiallarining didaktik dizayni tahlil qilingan tadqiqotda umumiy 
didaktik dizayn koeffitsiyentining o‘rtacha qiymati 26 foizni tashkil etgani qayd etilgan. Mualliflar, xususan, o‘quv 
jarayonini boshqarish komponenti eng zaif jihatlardan biri bo‘lganini ko‘rsatganlar [3]. Bu natija bo‘lajak peda-
gogning o‘quv materialini yaratish qobiliyati bilan uni didaktik jihatdan yaxlit loyihalash qobiliyati aynan bir narsa 
emasligini ko‘rsatadi.

Shu bilan birga, bo‘lajak pedagoglarda didaktik-loyihalash kompetentligini rivojlantirish masalasini faqat 
tayyor o‘quv materiallarini yaratish doirasida ko‘rib chiqish yetarli emas. Mazkur kompetentlik ta’lim maqsadini 
anglashdan boshlab, mazmun va ta’lim faoliyatini tanlash, ta’lim vositalarini belgilash hamda kutilayotgan nati-
jalarni baholashgacha bo‘lgan o‘zaro bog‘liq loyihalash jarayonini qamrab oladi. Shuning uchun oliy ta’limda 
bo‘lajak pedagoglarning didaktik-loyihalash kompetentligini rivojlantirishning pedagogik shartlari, mazmuni va 
metodikasini ilmiy jihatdan asoslash dolzarb vazifalardan biri hisoblanadi.

Mazkur maqolaning maqsadi bo‘lajak pedagoglarning didaktik-loyihalash kompetentligini rivojlantirish-
ning pedagogik mohiyatini ilmiy manbalar asosida yoritish hamda ushbu kompetentlikning mazmuniy tarkibini 
aniqlashdan iborat. Shu maqsad asosida didaktik-loyihalash kompetentligining mazmuni, tarkibiy jihatlari va uni 
rivojlantirishga xizmat qiluvchi pedagogik jarayon xususiyatlari tahlil qilinadi.

MAVZUGA OID ADABIYOTLAR SHARHI
Bo‘lajak pedagoglarning didaktik-loyihalash kompetentligini rivojlantirish masalasi zamonaviy pedagogik 

tadqiqotlarda instructional design competence va didactic design tushunchalari doirasida o‘rganilmoqda. 
Mavjud ilmiy ishlarni tahlil qilish shuni ko‘rsatadiki, tadqiqotchilar mazkur kompetentlikni faqat tayyor dars yoki 
o‘quv materialini yaratish qobiliyati bilan cheklamay, ta’lim jarayonini maqsadli loyihalash, uning tarkibiy qism-
larini o‘zaro bog‘lash va kutilayotgan ta’lim natijalariga yo‘naltirish bilan bog‘laydilar.

Khaewphuang va Nuangchalerm tomonidan 2025-yilda olib borilgan tadqiqot bo‘lajak o‘qituvchilarning 
instructional design competence tarkibini aniqlash va validatsiya qilishga qaratilgan. Tadqiqotda dastlab tegishli 
nazariya va konsepsiyalar tahlil qilingan, ekspertlar bilan suhbatlar o‘tkazilgan hamda ishlab chiqilgan vosita 
471 nafar bo‘lajak o‘qituvchida sinovdan o‘tkazilgan. Tadqiqotchilar instructional design competence’ni uchta 
asosiy yo‘nalish – bilim, qobiliyat va shaxsiy sifatlar orqali tavsiflagan.

Bilim va qobiliyat tarkibida o‘quv dasturini tahlil qilish, ta’lim oluvchini tahlil qilish, ta’lim maqsadlarini 
belgilash, o‘quv faoliyatini loyihalash, ta’lim vositalari va resurslarini tanlash hamda o‘quv natijalarini o‘lchash 
va baholash komponentlari ajratilgan. Tadqiqotning ushbu natijasi bo‘lajak pedagogning didaktik-loyihalash 
kompetentligini tarkibiy jihatdan o‘rganishda muhim metodologik asos bo‘lib xizmat qiladi. Chengning 2014-
yildagi tadqiqoti esa bo‘lajak o‘qituvchilarda instructional design va teaching competency’ni rivojlantirishga 
yo‘naltirilgan maxsus ta’lim kursining samaradorligini o‘rganishga bag‘ishlangan.

Tadqiqot Gonkongdagi Bachelor of Education dasturining ikkinchi bosqich talabalari uchun tashkil etilgan 
Learning Study kursi asosida olib borilgan. Kurs nazariy mashg‘ulotlar, maslahatlashuvlar va research lesson 
practicum kabi faoliyatlarni o‘z ichiga olgan. Muallif ushbu kursning bo‘lajak o‘qituvchilarning instructional 
design skills, teaching competency va amaliy tajribasi bilan bog‘liqligini o‘rgangan.

Mazkur tadqiqot biz uchun, avvalo, didaktik-loyihalash kompetentligini rivojlantirishda nazariy bilimni 
amaliy loyihalash faoliyati bilan bog‘lash masalasining ahamiyatini ko‘rsatadi. Zhang, Liu, Yang, Tripp va Shao 
tomonidan olib borilgan tadqiqotda 118 nafar bo‘lajak science teachersning instructional design competence’i 
o‘rganilgan. Tadqiqotchilar kompetentlikni yaxlit, dinamik va jarayonli yondashuv asosida ko‘rib chiqib, uni 
baholash uchun analitik ierarxik tizim ishlab chiqqanlar. Tadqiqot ishtirokchilari designing, teaching, revising va 
evaluating/improving bosqichlarini qamrab oluvchi ADTRE modelidan foydalanganlar. Shuningdek, tadqiqotda 
bo‘lajak o‘qituvchilarning tayyorlagan dars ishlanmalari ham tahlil qilingan [4]. Ushbu tadqiqot natijalari didak-
tik-loyihalash kompetentligini bir martalik rejalashtirish harakati sifatida emas, balki tahlil, loyihalash, amalga 
oshirish, qayta ko‘rib chiqish va takomillashtirishni o‘z ichiga oluvchi izchil jarayon sifatida o‘rganish imkonini 
beradi. Bunda tadqiqot aynan science teachers ishtirokida olib borilganini alohida qayd etish lozim; shu sababli 
uning natijalari mazkur maqolada pedagogika fanlariga oid bevosita empirik natija sifatida emas, balki bo‘lajak 
o‘qituvchilarning instructional design kompetentligini tushuntirishga xizmat qiluvchi ilmiy dalil sifatida qo‘llanadi.

Straková va Hrmo tomonidan 2024-yilda amalga oshirilgan tadqiqotda Chexiya Respublikasidagi bo‘lajak 
o‘qituvchilar tomonidan universitet bitiruv ishlarida yaratilgan o‘quv materiallarining didaktik dizayni tahlil 
qilingan. Tadqiqot natijasida umumiy didaktik dizayn koeffitsiyentining o‘rtacha qiymati 26 foizni tashkil etgani, 
o‘quv jarayonini boshqarish komponenti esa eng zaif jihatlardan biri bo‘lgani aniqlangan. Mualliflar bo‘lajak 
o‘qituvchilar yaratgan materiallarda didaktik tuzilmaning ayrim komponentlaridan cheklangan darajada foydal-
anilganini qayd etadilar.

TADQIQOT METODOLOGIYASI
Tadqiqotda bo‘lajak pedagoglarning didaktik-loyihalash kompetentligini rivojlantirish masalasi nazariy 

jihatdan o‘rganildi. Tadqiqot jarayonida ilmiy adabiyotlarni tahlil qilish, qiyosiy tahlil, tizimlashtirish, umum-
lashtirish va sintez metodlaridan foydalanildi. Ushbu metodlar asosida didaktik-loyihalash kompetentligining 
mazmuni, tarkibiy jihatlari hamda uni rivojlantirishga xizmat qiluvchi pedagogik omillar aniqlandi. Shuningdek, 
mavjud ilmiy yondashuvlar qiyosiy tahlil qilinib, bo‘lajak pedagoglarda mazkur kompetentlikni rivojlantirishning 
asosiy metodik yo‘nalishlari umumlashtirildi.

TAHLIL VA NATIJALAR
Bo‘lajak pedagoglarning didaktik-loyihalash kompetentligini rivojlantirish masalasiga oid ilmiy manbalarni 

tahlil qilish natijasida mazkur kompetentlikni rivojlantirish jarayonining mazmuni, tarkibiy tuzilishi va uni shakl-
lantirishga ta’sir etuvchi faoliyat turlariga doir bir qator ilmiy xulosalar shakllantirildi.

Avvalo, didaktik-loyihalash kompetentligini alohida, bir-biridan ajralgan ko‘nikmalar yig‘indisi sifatida 
emas, balki o‘zaro bog‘langan loyihalash harakatlari tizimi sifatida qarash zarurligi aniqlandi. Khaewphuang 
va Nuangchalerm tadqiqotida bo‘lajak o‘qituvchilarning instructional design competence’i bilim, qobiliyat va 
shaxsiy sifatlar bilan bog‘langan holda ko‘rib chiqilgan.

Tadqiqotchilar mazkur kompetentlik tarkibida o‘quv dasturini tahlil qilish, ta’lim oluvchini tahlil qilish, ta’lim 
maqsadlarini belgilash, o‘quv faoliyatini loyihalash, ta’lim vositalari va resurslarini tanlash hamda o‘quv nati-
jalarini baholash kabi jihatlarni ajratganlar. Mazkur natijalar asosida didaktik-loyihalash kompetentligining 
mazmunini aniqlashda faqat dars rejasini tuzish bilan cheklanib qolmasdan, loyihalashning boshlang‘ich tahliliy 
bosqichidan yakuniy baholashgacha bo‘lgan jarayonini hisobga olish lozimligi belgilandi.

Ikkinchi muhim natija didaktik-loyihalash faoliyatining izchilligi bilan bog‘liq. Zhang va hammualliflarining 
tadqiqotida bo‘lajak science teachersning instructional design competence’i tahlil qilinib, loyihalash jarayoni 
analyzing, designing, teaching, revising va evaluating/improving bosqichlari orqali ko‘rib chiqilgan [5]. Tadqiqot-
ning aynan science teachers bilan olib borilganini hisobga olgan holda, ushbu modelni pedagogika fanlariga 
tayyor holatda ko‘chirish mumkin emas. Biroq undagi tahlil–loyihalash–amalga oshirish–qayta ko‘rib chiqish–
takomillashtirish ketma-ketligi bo‘lajak pedagogning didaktik-loyihalash faoliyatini jarayon sifatida tushunish 
uchun nazariy asos bo‘la oladi.

Uchinchi natija didaktik-loyihalash kompetentligini rivojlantirishda nazariya va amaliyotning o‘zaro bog‘liqligi 
bilan tavsiflanadi. Cheng tadqiqotida bo‘lajak o‘qituvchilar uchun tashkil etilgan Learning Study kursi tarkibida 
nazariy mashg‘ulotlar, konsultativ uchrashuvlar va amaliy research lesson mavjud bo‘lgan. Tadqiqot nati-

jalari ushbu faoliyatlarning instructional design skills, teaching competency va amaliy tajriba bilan bog‘liqligini 
ko‘rsatgan. Shu asosda didaktik-loyihalash kompetentligini rivojlantirish metodikasida nazariy bilimni amaliy 
loyihalash topshiriqlari bilan bog‘lash, ishlab chiqilgan loyihalarni muhokama qilish va ularni qayta takomillash
tirish imkoniyatlarini yaratish muhim metodik yo‘nalish sifatida belgilandi.

To‘rtinchi natija didaktik-loyihalash kompetentligini amaliy mahsulotlar orqali ham namoyon etish mumkin-
ligini ko‘rsatadi. Straková va Hrmo tomonidan Chexiya Respublikasidagi bo‘lajak o‘qituvchilar tomonidan 
yaratilgan o‘quv materiallarining didaktik dizayni tahlil qilingan. Tadqiqotda umumiy didaktik dizayn koeffitsi-
yentining o‘rtacha qiymati 26 foizni tashkil etgani va o‘quv jarayonini boshqarish komponentida nisbatan zaiflik 
kuzatilgani qayd etilgan [6]. Ushbu natijani to‘g‘ridan-to‘g‘ri pedagogika fanlariga ko‘chirish mumkin emas, chunki 
tadqiqotning o‘ziga xos konteksti mavjud. Biroq u bo‘lajak pedagog tomonidan ishlab chiqilgan o‘quv materiali 
yoki dars loyihasini didaktik mezonlar asosida tahlil qilish kompetentlikni aniqlashning amaliy vositalaridan biri 
bo‘lishi mumkinligini ko‘rsatadi.

Olib borilgan adabiyotlar tahlili bo‘lajak pedagoglarning didaktik-loyihalash kompetentligini alohida bir 
ko‘nikma emas, balki o‘zaro bog‘liq bilim, amaliy faoliyat va baholash jarayonlarini qamrab oluvchi kompleks 
kompetentlik sifatida qarash zarurligini ko‘rsatadi. Khaewphuang va Nuangchalerm tomonidan olib borilgan 
tadqiqotda bo‘lajak o‘qituvchilarning instructional design kompetensiyasi bilim, qobiliyat va shaxsiy sifatlar bilan 
bog‘liq holda tavsiflangan hamda o‘quv dasturini tahlil qilish, ta’lim oluvchilarni tahlil qilish, maqsadlarni belgi-
lash, ta’lim faoliyatlarini loyihalash, vositalarni tanlash va natijalarni baholash kabi tarkibiy jihatlar ajratilgan. 
Mazkur yondashuv didaktik-loyihalash kompetentligining faqat tayyor dars rejasini tuzish bilan chegaralan-
masligini ko‘rsatadi.

Cheng tadqiqotida esa bo‘lajak pedagoglarda instructional design va o‘qitish kompetentligini rivojlantirishda 
nazariy mashg‘ulotlar bilan bir qatorda maslahatlashuv hamda amaliyotga asoslangan faoliyatlarning ahami-
yati o‘rganilgan. Bu holat didaktik-loyihalash kompetentligini rivojlantirish jarayonida nazariy bilimlarni amaliy 
pedagogik vaziyatlarda qo‘llash imkoniyatlarini yaratish muhimligini ko‘rsatadi. Shundan kelib chiqib, oliy ta’lim 
jarayonida bo‘lajak pedagogga faqat loyihalashning nazariy asoslarini o‘rgatish bilan cheklanmasdan, real yoki 
modellashtirilgan pedagogik vaziyatlarni tahlil qilish, ta’lim maqsadini belgilash, metod va vositalarni tanlash 
hamda kutilayotgan natijalarni baholashga yo‘naltirilgan topshiriqlar tizimini tashkil etish maqsadga muvofiq.

Zhang va hammualliflarining tadqiqotida bo‘lajak fan o‘qituvchilarining instructional design kompetentligi 
jarayonli va dinamik xususiyatga ega ekanligi ko‘rsatilgan. Mualliflar kompetentlikni tahlil qilish, loyihalash, 
o‘qitish, qayta ko‘rib chiqish va baholash/takomillashtirish bosqichlari bilan bog‘liq holda o‘rganganlar [7]. Mazkur 
natija didaktik loyihani bir martalik tayyor mahsulot sifatida emas, balki tahlil, amaliy qo‘llash, baholash va qayta 
takomillashtirishni o‘z ichiga oluvchi jarayon sifatida ko‘rish zarurligini asoslashga xizmat qiladi. Shu bilan birga, 
ushbu tadqiqot fan o‘qituvchilari misolida olib borilganini hisobga olish lozim; shuning uchun uning natijalari 
pedagogika fanlari uchun bevosita empirik dalil sifatida emas, balki didaktik loyihalash kompetentligining jara
yonli xususiyatini tushuntiruvchi nazariy manba sifatida talqin qilinadi. 

Straková va Hrmo tomonidan bo‘lajak o‘qituvchilar tomonidan yaratilgan o‘quv materiallarining didak
tik dizayni o‘rganilib, ularda didaktik loyihalashning ayrim tarkibiy jihatlari yetarli darajada ifodalanmaganligi 
aniqlangan. Mazkur tadqiqot ham didaktik loyihalash kompetentligini rivojlantirishda faqat nazariy bilimga ega 
bo‘lish yetarli emasligini, balki mazkur bilimlarni aniq ta’limiy mahsulot va faoliyatni loyihalashda qo‘llash qobili-
yatini shakllantirish zarurligini ko‘rsatadi. Biroq ushbu tadqiqotning tadqiqot obyekti va konteksti alohida ekan-
ligi sababli uning natijalarini pedagogika fanlari bo‘yicha bo‘lajak pedagoglarga to‘liq ko‘chirish emas, balki 
umumiy didaktik loyihalash muammosini tushuntirish doirasida foydalanish maqsadga muvofiq.

Tahlil qilingan manbalarni umumlashtirish asosida bo‘lajak pedagoglarning didaktik-loyihalash kompetent-
ligini rivojlantirishda uchta o‘zaro bog‘liq jihatni ajratish mumkin:

•	 bilimiy, faoliyatli va refleksiv-baholovchi jihatlar. Bilimiy jihat didaktik loyihalashning mazmuni, tamoyillari va 
tarkibiy qismlarini bilishni;

•	 faoliyatli jihat mazkur bilimlarni pedagogik vaziyatlarni loyihalashda amaliy qo‘llashni;

•	 refleksiv-baholovchi jihat esa yaratilgan loyihani tahlil qilish, natijalarni baholash va zarur hollarda uni tako-
millashtirishni nazarda tutadi.

Ushbu uchlik mazkur maqolada olib borilgan manbalar tahlilining umumlashtirilgan ilmiy talqini bo‘lib, 
alohida bir muallifning tayyor tasnifi sifatida taqdim etilmaydi. Shunday qilib, bo‘lajak pedagoglarning didak-
tik-loyihalash kompetentligini rivojlantirish metodikasini takomillashtirishda ta’lim jarayonini tashkil etish muhim 
metodik yo‘nalish sifatida qaralishi mumkin. Ayniqsa, pedagogika fanlari misolida bo‘lajak pedagoglarning 
mustaqil pedagogik qaror qabul qilishi, ta’lim mazmunini maqsadga muvofiq tanlashi, ta’lim faoliyatini loyihalashi 
va o‘z loyihasini tanqidiy baholashi uchun shart-sharoit yaratish kompetentlikning amaliy mazmunini kuchay
tiradi.

Mazkur nazariy xulosalar bo‘lajak pedagoglarning didaktik-loyihalash kompetentligini rivojlantirishga 
qaratilgan metodikani ishlab chiqish uchun konseptual asos bo‘lib xizmat qiladi. Bunda metodikaning samara-
dorligi keyingi bosqichda maxsus pedagogik tajriba-sinov ishlari orqali alohida tekshirilishi lozim.

XULOSA VA TAKLIFLAR
Olib borilgan nazariy tahlil natijasida bo‘lajak pedagoglarning didaktik-loyihalash kompetentligini rivojlanti-

rish zamonaviy oliy pedagogik ta’limning muhim vazifalaridan biri sifatida qaralishi mumkin. Tahlil qilingan ilmiy 
manbalarda mazkur kompetentlik o‘quv mazmunini tahlil qilish, ta’lim oluvchilarning xususiyatlarini hisobga 
olish, maqsadlarni belgilash, ta’lim faoliyatlarini loyihalash, tegishli metod va vositalarni tanlash hamda ta’lim 
natijalarini baholash bilan bog‘liq kompleks faoliyat sifatida namoyon bo‘lishi aniqlandi [8].

Manbalarni qiyosiy tahlil qilish didaktik-loyihalash kompetentligini rivojlantirishda nazariy bilimlarning 
amaliy loyihalash faoliyati bilan uyg‘unligi, yaratilgan ta’lim loyihalarini baholash va zarur hollarda qayta takomil-
lashtirish muhimligini ko‘rsatdi [9]. Shu bilan birga, bo‘lajak o‘qituvchilar tomonidan ishlab chiqilgan o‘quv materi-
allarining didaktik jihatdan yetarli darajada takomillashmaganligi haqidagi natijalar kompetentlikni shakllantirish 
jarayonida amaliy topshiriqlar va metodik qo‘llab-quvvatlashga alohida e’tibor berish zarurligini ko‘rsatadi.

Tadqiqot doirasida didaktik-loyihalash kompetentligining bilimiy, faoliyatli va refleksiv-baholovchi jihatlari 
o‘zaro bog‘liq holda qaraldi. Mazkur jihatlarning izchil rivojlantirilishi bo‘lajak pedagogning pedagogik vaziyatni 
tahlil qilishdan boshlab, ta’lim jarayonini loyihalash, uni amaliyotga tatbiq etish va natijalar asosida takomillash
tirishgacha bo‘lgan faoliyatini tizimli tashkil etish imkonini beradi.

Shu asosda, pedagogika fanlari misolida bo‘lajak pedagoglarning didaktik-loyihalash kompetentligini rivoj
lantirish metodikasini ishlab chiqishda pedagogik vaziyatlarni tahlil qilishga, maqsad va mazmunni uyg‘unlash
tirishga, amaliy loyihalash topshiriqlarini tashkil etishga hamda refleksiv-baholash mexanizmlaridan foydalan-
ishga yo‘naltirilgan yondashuvni shakllantirish zarur. Mazkur nazariy xulosalar keyingi bosqichda ishlab chiqi
ladigan metodikaning mazmuni va tuzilmasini belgilash hamda uning samaradorligini pedagogik tajriba-sinov 
orqali tekshirish uchun asos bo‘lib xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

